LLANGYNHAFAL COMMUNITY COUNCIL/CYNGOR CYMUNED LLANGYNHAFAL

Cofnodion cyfarfod y Cyngor Cymuned a gynhaliwyd yn y Ganolfan Gymuned ar 25 Mawrth 2026.
YN BRESENNOL – Y Cynghorwyr Ian Jones (Cadeirydd), David Taylor, Iona Pierce, Kevin Shenton, Bryan Jones, Paul Evans a Huw Jones ynghyd â’r Clerc (John Roberts).
YMDDIHEURIADAU - Y Cynghorydd Andy Mitchelmore.
2.  DATGAN BUDDIANNAU – Roedd gan y Cynghorydd Paul Evans fuddiant personol a rhagfarnus yn eitem 5 fel cyfarwyddwr Townsend Supplies Ltd.                                                                                                                                                                                 
3. COFNODION – Cyflwynwyd cofnodion y cyfarfod a gynhaliwyd ar 25 Chwefror 2026 a chadarnhawyd eu bod yn gywir. 
                                                                                                                                                                                                                                                                                                                                                                                                                                                                 MATERION YN CODI O’R COFNODION
4. Symiau Gohiriedig Sir Ddinbych, gwerth £12,529.00 i wella mannau agored – cais i ddarparu cyfarpar chwarae ar gae ysgol Gellifor.
Roedd y Cynghorydd Andy Mitchelmore wedi llenwi ac anfon y ffurflen gais ddrafft i gael cyllid o gronfa’r Symiau Gohiriedig ac roedd Sir Ddinbych wedi ymateb drwy ddweud bod y cais yn un cryf ac yn cynnwys gwybodaeth gefndir a chefnogaeth dda i’r prosiect.  Byddai rhagor o wybodaeth yn ddefnyddiol, meddent, wrth gyflwyno’r ddogfen derfynol. Roedd y Cynghorydd Andy Mitchelmore wedi cytuno i wneud y gwaith hwn a chyflwyno’r ffurflen gais derfynol erbyn y dyddiad cau ym mis Ebrill.  
Penderfynwyd – diolch i’r Cynghorydd Andy Mitchelmore ei holl waith yn paratoi’r dogfennau i’w cyflwyno i Sir Ddinbych. 
5. Materion priffyrdd -                                                                                                                                           (a) Cyflwr gwael y ffyrdd - roedd nifer o’r tyllau yn y ffyrdd a gyfeiriwyd at yr Adran Briffyrdd yn awr wedi’u llenwi ond roedd nifer o ffyrdd mewn cyflwr gwael o hyd. Yn benodol, cytunwyd i dynnu sylw’r Adran Briffyrdd at y tyllau mawr ar gorneli Plas yn Rhos, Llanychan a ger ceg lôn Bryn Bedw, Llangynhafal, gan ofyn iddynt roi sylw brys i’r rhain.    
(b) Y ffordd fynydd y tu hwnt i Siglen Uchaf tuag at Foel Arthur a’r ffordd y tu hwnt i eglwys  Llangynhafal tuag at Cilcain - roedd yr aelodau wedi’u synnu gan y wybodaeth fod cerrig wedi’u gosod yn ddiweddar ar wyneb y ffordd fynydd y tu hwnt i Siglen Uchaf, a oedd 

mewn cyflwr da, ond doedd dim sylw wedi’i roi i’r ffordd fynydd y tu hwnt i Eglwys Llangynhafal, er bod y Cyngor Cymuned wedi gofyn i waith tebyg gael ei gwblhau ar y ffordd hon oherwydd ei chyflwr gwael. Cytunwyd i ofyn i’r Adran Briffyrdd egluro’r sefyllfa o ran y ddwy ffordd fynydd.
6. Prydles newydd i’r Ganolfan Gymuned – dywedodd y Clerc fod trefniadau ar y gweill i gwrdd ag Adran Gyfreithiol Sir Ddinbych ar ôl y Pasg  i drafod sefydlu prydles newydd ar gyfer y ganolfan. 
7.   Tafarn y Golden Lion, Llangynhafal – yn unol â’r hyn a gytunwyd yn y cyfarfod diwethaf, roedd llythyr wedi’i anfon at Bennaeth Adran Gynllunio Sir Ddinbych yn amau casgliadau’r swyddog a oedd wedi ymweld â’r Golden Lion ym mis Ionawr. Yn ôl y swyddog hwn, er bod rhai newidiadau wedi’u gwneud, roedd yn fodlon bod yr eiddo yn dal yn gallu gweithredu fel tafarn. Nid oedd ymateb i’r llythyr hwn wedi dod i law eto. 
At hyn, roedd grŵp o bobl leol, a oedd yn pryderu am y sefyllfa, wedi dod ynghyd i drafod y posibilrwydd o ailagor y dafarn. Roeddent hefyd yn cwestiynu casgliadau’r swyddog cynllunio ac mae’n ymddangos eu bod wedi gofyn i gwrdd â’r Pennaeth Cynllunio i drafod y mater ymhellach.  
8. Llwybrau troed – (i) Llwybr 9/3 rhwng Gellifor Farm ac Eglwys Llangynhafal                                                                      Soniwyd eto bod yr Adran Briffyrdd wedi cytuno i archwilio’r llwybr uchod i benderfynu ar y camau i’w cymryd o ran (i)  medru cerdded at Ffordd yr Eglwys, o dan Eglwys Llangynhafal ac oddi yno a (ii) a ddylid gosod giât mochyn yn y cae uwchben Gellifor Farm.
Nid oedd ateb wedi dod i law hyd yma a chytunwyd i gysylltu â’r Adran Briffyrdd eto ynglŷn â’r llwybr hwn. 
(ii) Llwybrau 4/2 a 4/3 Pen Stryt, rhwng Gellifor a Llanychan – roedd llythyr wedi’i anfon at yr Adran Briffyrdd ynghylch cyflwr y llwybr yn Llanychan a’r ffaith ei fod wedi culhau ar ôl i ffens gael ei chodi ar hyd ochr y llwybr.  
Roedd yr Adran Briffyrdd wedi ateb drwy ddweud bod un o’i swyddogion wedi bod yn siarad â’r ffermwr perthnasol, a oedd wedi gwrthod yn bendant symud y ffens. Yn ôl yr Adran hefyd, nid oedd y gyfraith ynghylch gosod ffens ar lwybrau troed yn glir, yn enwedig pan nad lled y llwybr wedi’i ddiffinio’n gyfreithiol. Mae’n ymddangos bod hon yn broblem gyffredin ar hyd a lled y wlad. 

Roedd yr Adran Briffyrdd wedi cytuno i ystyried  y mater eto a sicrhau bod y gwrych yn cael ei dorri i greu mwy o le i bobl cerdded. 
9. Cyflenwad trydan ar gyfer y Coed Nadolig yn Gellifor a Hendrerwydd – Dywedodd y Cynghorydd Ian Jones iddo gwrdd ar y safle â chynrychiolydd Adran Goleuadau Stryd Sir Ddinbych i benderfynu a fyddai’n bosibl gosod cysylltiad trydan yn Hendrerwydd, tebyg i hwnnw sydd y tu allan i Ysgol Gellifor.  
Mae’n ymddangos nad yw’r sefyllfa mor syml â hynny gan nad oes pwynt cysylltu addas wrth ymyl lleoliad arferol y goeden. Fodd bynnag, roedd yr Adran Goleuadau Stryd wedi cytuno i ymchwilio ymhellach a thrafod y sefyllfa ymhellach wedi hynny.
10. Golau yn y Ciosg/Diffibriliwr yn Hendrerwydd – Cytunodd y Cynghorydd Ian Jones i drefnu i drwsio’r golau yn y Ciosg.
11. Plismona yn y Gymdogaeth - roedd y Clerc wedi cysylltu â Heddlu’r Gogledd i wahodd aelod o’r Tîm Plismona yn y Gymdogaeth i un o gyfarfodydd y Cyngor i roi adroddiad am faterion plismona yn yr ardal. Roedd ateb wedi dod i law erbyn hyn a byddai cynrychiolydd yn trefnu i ddod i’r cyfarfod Agored ym mis Ebrill.
12. Hysbysfwrdd newydd – Dywedodd y Cynghorydd Iona Pierce iddi gael dyfynbris ar gyfer y gwaith o gynhyrchu hysbysfwrdd pren caled newydd ar gyfer y Cyngor Cymuned yn lle’r hen hysbysfwrdd y tu allan i’r ysgol. £299.00 oedd y dyfynbris a chytunwyd i fwrw ymlaen yn amodol ar rai newidiadau penodol i’r cynllun.  
13. MATERION ARIANNOL – (a) Balans yn y banc ar hyn o bryd - nododd yr Aelodau mai £6,098.85 oedd y balans yng nghyfrif y Cyngor ar 01.03.2026. Ar ôl ystyried sieciau heb eu cyflwyno eto, y balans oedd £5,779.09.
                                                                                                                                                                                                               (b) Cais am Gymorth Ariannol – Clwb Pêl-droed Llangynhafal – fel y soniwyd yn y cyfarfod blaenorol, byddai’r clwb pêl-droed yn chwarae eu gemau cartref yn Hendrerwydd eleni. O ganlyniad, roedd yn wynebu cryn dipyn o gostau paratoi ac roedd wedi gofyn i’r Cyngor am gymorth ariannol. 
Roedd yr aelodau’n falch o glywed y byddai’r Clwb yn chwarae eu gemau cartref yn y gymuned ac nid yn Rhewl eleni a chytunwyd i roi £500.00 o gymorth ariannol tuag at y gost o sefydlu cae pêl-droed yn Hendrerwydd. 

 (c) Talu anfonebau – cytunwyd i gymeradwyo’r taliadau a -                                                                  (i) Townsend Supplies Ltd – dwy goeden Nadolig - £326.00                                                                                    (ii) Un Llais Cymru - aelodaeth 2026/2027 - £125.00
 (d) Dogfen Rheoliadau Ariannol – dywedodd y Clerc fod Un Llais Cymru wedi anfon gohebiaeth yn cynghori Cynghorau i sicrhau bod eu Rheoliadau Ariannol yn ystyried y newidiadau diweddaraf i’r rheolau a’r rheoliadau ariannol. 
Roedd nodiadau canllaw wedi’u paratoi a dywedodd y Clerc iddo ddefnyddio’r rhain i ddiweddaru Rheoliadau Ariannol y Cyngor, ac roedd yr aelodau wedi cael y manylion gydag agenda’r cyfarfod heno.
Penderfynwyd – byddai’r Ddogfen y Rheoliadau Ariannol yn cael ei mabwysiadu o 1 Ebrill 2026 ymlaen.                                                                       
                                                                                                                                                                
14. GOHEBIAETH NEWYDD - Roedd yr aelodau wedi cael yr ohebiaeth ddiweddaraf ynghylch y materion a ganlyn cyn y cyfarfod:
 (a) Un Llais Cymru/ Cymorth Cynllunio Cymru -  Cyflwynwyd a nodwyd y cylchlythyr misol a manylion digwyddiadau hyfforddi. 
 (b) Parc Cenedlaethol newydd arfaethedig yng Ngogledd-ddwyrain Cymru (Glyndŵr) -  nodwyd y sefyllfa bresennol o ran y digwyddiadau ymgynghori. 
15. EITEMAU AR GYFER Y CYFARFODYDD NESAF – (i) Ysgol Gellifor –byddai’r Pennaeth yn dod i’r cyfarfod agored ym mis Ebrill i roi adroddiad am weithgareddau’r ysgol a’r hyn y mae wedi’i gyflawni. 
16. DYDDIAD A THREFNIADAU’R CYFARFOD NESAF – cytunwyd i gynnal cyfarfod nesaf y Cyngor Cymuned yn y Ganolfan Gymuned ar 29 Ebrill 2026 yn syth ar ôl y Cyfarfod Agored Blynyddol.

